
PROSJECNO VRIJEME POTREBNO
ZA RJESAVANJE PREDMETA U SUDOVIMA

Uvod

U radu su, prema zahtjevu narucioca, iz dostupnih dokumenata preuzeti podaci o prosjeénom
vremenu potrebnom za rjeSavanje predmeta u sudovima u prvostepenim postupcima u Bosni i
Hercegovini, Hrvatskoj, Crnoj Gori i Srbiji. Vec¢ina preuzetih podataka dobivena je koriStenjem
formula iz Smjernica SATURN za upravljanje vremenom u sudovima, &ije izmjene je usvojila
Evropska komisija Vije¢a Evrope za efikasnost pravosuda (CEPEJ) 2018. godine. Formula za
prosje¢no vrijeme potrebno za rjeSavanje predmeta je: (nerijeSeni predmeti 31.12./rijeSeni
predmeti) X 365, kao §to je objasnjeno na slici nize:

Disposition Time (DT) is the theoretical time necessary for a pending
case to be resolved, taking into consideration the current pace of work.
The resulting indicator should not be taken as an actual calculation
of the average value. Actual average times needed for case resolution
would need to derive from judicial case management [CT systems.

]
%@‘»’—'f Pending cases on December 31st
DT= X 365
o Resolved cases

Izvor: IzvjeStaj o ocjeni evropskih pravosudnih sistema 2020,
CEPEJ, Dio 1, septembar 2020., str. 108

U svrhu ocjenjivanja efikasnosti odredenog pravosudnog sistema Evropska komisija Vijeca
Evrope za efikasnost pravosuda (CEPEJ), izmedu ostalog, analizira dva indikatora u
kombinaciji - prosje¢no vrijeme rjesavanja (DT) i stepen rjesavanja (CR), i prati njihov
napredak tokom odredenog perioda.

U izvjestaju iz 2020. godine,? u kojem su koristeni podaci iz 2018. godine, CEPEJ navodi da
Italija i Bosna i Hercegovina rjeSavaju zastarjele gradanske i privredne predmete, ali je
prosjeéno vrijeme potrebno za rjeSavanje aktuelnih gradanskih i privrednih prvostepenih
predmeta 527 dana u Italiji, a 483 dana u Bosni i Hercegovini. Takoder navodi da je Bosna i
Hercegovina u periodu 2010 — 2018 postigla napredak u stepenu rjesavanja (CR) i prosjecnom
vremenu (DT) potrebnom za rjeSavanje ove vrste predmeta. U rjeSavanju upravnih
prvostepenih predmeta Bosna i Hercegovina je, s 393 dana u 2018. godini, medu drzavama u
kojima ima zastarjelih predmeta, ali uspijevaju posti¢i prihvatljivo prosje¢no vrijeme
rjeSavanja aktuelnih predmeta (Austrija, Ceska Republika, Gruzija, Litvanija i Slovenija).
Hrvatska 1 Sjeverna Makedonija znac¢ajno su napredovale u prosjeCcnom vremenu potrebnom
za rjeSavanje prvostepenih upravnih predmeta: s 825 dana u 2010. godini na 197 dana u 2018.
u Hrvatskoj, te s 797 na 281 dan u Sjevernoj Makedoniji u istom periodu, dok je u Portugalu i
Srbiji prosje¢no vrijeme rjeSavanja ove vrste predmeta bilo 928, odnosno 745 dana u 2018.
godini. Kao zanimljivi primjeri navedeni su uvodenje nagrade za najveci napredak u smanjenju
broja zastarjelih predmeta i nagrade za najveci napredak u broju rijesenih predmeta po sudiji -
u Srbiji, te usvajanje smjernica za uskladenu primjenu pravila parni¢nog postupka u
Op¢inskom sudu Sarajevo, Bosna i Hercegovina.

! https://rm.coe.int/cepej-2018-20-e-cepej-saturn-guidelines-time-management-3rd-revision/16808ff3ee (datum
pristupa 02.6.2021.)
2 1zvjestaj o ocjeni evropskih pravosudnih sistema 2020,CEPEJ, Dio 1, septembar 2020., str. 113, 117, 119, 120
https://rm.coe.int/evaluation-report-part-1-english/16809fc058 (datum pristupa 02.6.2021.)

Slika: Stepen rjeSavanja i prosjecno vrijeme rjeSavanja gradanskih i privrednih prvostepenih predmeta
u 2018. godini. Izvjestaj o ocjeni evropskih pravosudnih sistema 2020,CEPEJ, Dio 1, septembar 2020., str. 113

Duzina sudskih postupaka u Bosni i Hercegovini

1z relevantnih izvjeStaja koji su koriSteni u ovom istraZivanju moze se zakljuciti da sudski
postupci u Bosni i Hercegovini traju predugo i da su zbog toga u prethodnim godinama sudovi
utvrdili brojna krSenja prava na sudenje u razumnom roku koji garantiraju Ustav Bosne i
Hercegovine (¢lan 11/3) i Evropska konvencija za zastitu ljudskih prava i osnovnih sloboda
(¢lan 6.). KrSenje ovog prava je, prema zaklju¢ku Ustavnog suda Bosne i Hercegovine, ,,dio
sistemskih nedostataka u organiziranju pravosuda“. Konkretni podaci koji se odnose na
navedeno su sljedeci:

ukupan broj nerijesenih predmeta na sudovima u nasoj zemlji iznosi 2,2 miliona, a od tog
broja 1,9 miliona su predmeti o nepla¢enim racunima za komunalne usluge (podaci za
2019.);

duzina trajanja sudskih postupaka je 418 dana, a stopa rjeSavanja predmeta 103% (podaci
za 2019.);

u predmetima visoke korupcije koji su okonc¢ani pravosnaznom presudom duzina trajanja
postupaka je 1351 dan, §to je 4,5 puta duze od optimalnog roka od 298 dana koji je odredio
VSTV BiH za zavrsetak prvostepenog i Zalbenog postupka (podatak za 2019.);

za predmete korupcije srednjeg nivoa od optuznice do kona¢ne pravosnazne presude
prosjecna duzina trajanja postupka je 939 dana (podatak za 2019.);

broj predmeta ratnih zloCina postepeno se smanjuje, medutim procesuiranje ovih
predmeta, posebno onih najslozenijih, i dalje je u ozbiljnom zaostatku (podatak za 2020.);

~3~



— parni¢ni postupci u naSoj drzavi su ,,mukotrpni, sloZzeni i formalisti¢ki te predugo traju®;

— pandemija uzrokovana virusom COVID-19 se negativho odrazila na broj rijeSenih
predmeta i na duzinu trajanja postupaka pred sudovima u Bosni i Hercegovini u 2020.
godini;

— ukupan broj nerijeSenih predmeta u 2020. godini povecan je za 5,2% u odnosu na raniji
period. (Detaljnije u nastavku istraZivanja.)

Pravo na sudenje u razumnom roku propisano je clanom 6. stav 1 Evropske konvencije za
zaStitu ljudskih prava i temeljnih sloboda:
Evropska konvencija | ,,Prilikom utvrdivanja njegovih gradanskih prava i obaveza ili krivicne

za zastitu ljudskih optuzbe protiv njega, svako ima pravo na pravi¢nu i javnu raspravu u
prava i temeljnih razumnom roku pred nezavisnim i nepristrasnim sudom ustanovljenim
sloboda zakonom. [...]

Clan 6. stav 1.

Kad je u pitanju pravo na sudenje u razumnom roku treba imati u vidu i dodatno objasnjenje
pravnih stru¢njaka: ,,Prekoracenje rokova u unutraSnjem pravu ne mora nuzno znaciti i krSenje
¢l. 6 Konvencije, Sto u praksi ¢esto izaziva zamjenu teza. U vezi sa tim, kriterijumi kojima se
Ustavni sud BiH redovno vodi(o) prilikom odlucivanja u svakom pojedinacnom slu¢aju ove
vrste jesu: slozenost predmeta, ponasanje strana u postupku i nadleznog suda ili drugih javnih
vlasti i znacaj koji konkretna pravna stvar ima za apelanta. Rije¢ je o kriterijumima preuzetim
iz prakse ESLjP — Evropskog suda za ljudska prava.©® Medu presudama koje je Evropski sud
za ljudska prava donio protiv Bosne i Hercegovine najvec¢i broj se odnosi na krSenje ¢lana 6.
zbog neopravdano dugog trajanja sudskih postupaka.*

Odluke Ustavnog suda Bosne i Hercegovine - Ustavni sud je do sada donio veliki broj odluka
u kojima je utvrdio da domaci sudovi, u parni¢nim i izvr§nim postupcima, nisu donijeli odluku
u razumnom roku. Slikovit je primjer Odluke o meritumu iz 2017. u predmetu "Gabriela
Banovi¢ i drugi®”, u kojoj je Sud naveo da je tako dugo trajanje sudskih postupaka posljedica
,.sistemskih nedostataka u organizaciji pravosuda“ i zaklju¢io da je u svim postupcima iz
apelacija koje su predmet ove odluke ,,doslo do krSenja prava na pravi¢no sudenje u razumnom
roku ... budu¢i da je u svakom pojedinacnom slu¢aju duZina postupka bila pretjerano duga, za
Sta sudovi nisu dali razumno 1 logi¢no objaSnjenje®. Ustavni sud je smatrao da ,,postoji
sistemsko krSenje* prava na pravi¢no sudenje u razumnom roku pred redovnim sudovima.
Vazno je napomenuti da su postupci u predmetnim apelacijama iz odluke iz 2017. trajali
izmedu dvije godine i deset mjeseci i osam godina i devet mjeseci.

IzvjeStaji Evropske komisije o duZzini trajanja sudskih postupaka

Misljenje Evropske komisije o zahtjevu Bosne i Hercegovine za élanstvo u Evropskoj uniji -
Evropska komisija je u Izvjestaju o zahtjevu Bosne 1 Hercegovine za ¢lanstvo u Evropskoj uniji

% Analiza ,,Ustavni sud BiH i obustava odluka o povredi prava na sudenje u razumnom roku*, autorice Nikoline
Baji¢, Fondacija Centar za javno pravo. [zvor: internetska stranica CJP
http://www.fcjp.ba/analize/Nikolina_Bajic_Ustavni_sud_BiH_i_obustava odluka_o_povredi_prava_na_sudjenj
e_u_razumnom_roku.pdf (datum pristupa 02.6.2021.)
4 Novinarski ¢lanak ,,Skoro 400 presuda protiv BiH zbog krienja ljudskih prava®, 10. decembar 2020. godine.
Izvor: internetska stranica Radija ,,Slobodna Evropa“
https://www.slobodnaevropa.org/a/skoro-400-presuda-protiv-bih-zbog-kreC5%Alenja-ljudskih-
prava/30993991.html (datum pristupa 02.6.2021.)
® Odluka o meritumu, AP-1062/15 od 17.05.2017. godine, Sluzbeni glasnik BiH, br. 40/17, od 02.06.2017.
Izvor: internetska stranica Sluzbenog lista Bosne i Hercegovine
http://www.sluzbenilist.ba/page/akt/r6jsqL b5Shgc= (datum pristupa 03.6.2021.)

iz 2019. godine® navela podatke da ukupan broj nerijesenih predmeta na sudovima u na$oj
zemlji iznosi 2,2 miliona. Od tog broja 1,9 miliona predmeta ¢ine neplaceni racuni za
komunalne usluge, §to ozbiljno ugrozava efikasnost pravosuda.

,,Prosje¢no trajanje sudskih postupaka u 2018. godini iznosilo je 444 dana, a stopa rjeSavanja
predmeta je bila 105%. Prosjecna duzina trajanja nerijeSenih parni¢nih predmeta pred
prvostepenim sudovima (464 dana) je visoka, ali je smanjena u odnosu na 2017. (494 dana) i
2016. godinu (502 dana). Izmjene instrumenata za mjerenje ucinka sudija i tuzilaca, kao $to su
godisnje norme i planovi za smanjenje broja nerijeSenih predmeta, a koje bi dovele do duzeg
trajanja postupka, ugrozile bi efikasnost. Zaostaci su najces¢e koncentrirani u sudovima u
vecim gradovima. Potrebno je preduzeti mjere kako bi se privremeno povecao broj zaposlenih
u takvim sudovima u cilju brZzeg smanjenja broja nerijeSenih predmeta. Alternativne metode
rjeSavanja sporova, posebno sudsku nagodbu i medijaciju, treba unaprijediti, promovirati i Sire

koristiti.”

Izvjestaj Evropske komisije o Bosni i Hercegovini za 2020. — Prema ovom izvjestaju, duzina
trajanja sudskih postupaka je 1 dalje ,,veoma visoka* 1 u 2019. godini je iznosila 418 dana, dok
je stopa rjeSavanja predmeta bila 103%. ,,Slabo upravljanje sudskim postupkom i popustljivost
u procesnoj disciplini od strane sudija produzavaju trajanje postupka. Potrebno je ojacati
rukovodeci nadzor od strane predsjednika sudova i glavnih tuzilaca. Hitno je potrebno usvojiti
zakonodavstvo i provedbene mjere kako bi se rijesio problem predugog trajanja postupaka.*®

Komisija tvrdi da nerijeSeni predmeti po osnovu tuzbi za neplac¢ene komunalne usluge 1 malih
finansijskih potrazivanja treba znaCajno smanjiti hitnim izmjenama zakona o izvrSnom
postupku u entitetima i Brc¢ko distriktu kako bi naplata duga bila efikasnija. Nadalje, sudsku
nagodbu i alternativne metode rjeSavanja sporova, posebno mirenje i medijaciju, treba
promovirati i primjenjivati u skladu s evropskim standardima i najboljim praksama.

U dijelu Izvjestaja koji se odnosi na procesuiranje ratnih zlo¢ina pred bosanskohercegovackim
pravosudem nalaze se sljede¢i podaci: ,,Od 214 nerijeSenih predmeta, 89 postupaka za ratne
zlo¢ine pred sudovima u Bosni i Hercegovini i dalje je na ¢ekanju zbog nedostupnosti
optuzenih lica. Budu¢i da posjeduju viSe drZzavljanstava, ova lica prema navodima borave u
susjednim zemljama. To im omogucava da izbjegavaju krivicno gonjenje koriste¢i zabranu
izrucenja vlastitih drzavljana za krivi¢na djela genocida, zlo¢ina protiv ¢ovje€nosti i ratnih
zlo¢ina koja postoji u zemljama regiona. Oni izvlace korist 1 iz nedostatka napretka drugih
pravosudnih sistema u rjeSavanju ovih zlo€ina. (...) Broj predmeta ratnih zlocina postepeno se
smanjuje, medutim procesuiranje ovih predmeta, posebno onih najsloZenijih, i dalje je u
ozbiljnom zaostatku. Revidirana DrZavna strategija za rad na predmetima ratnih zlo¢ina, ¢ije
usvajanje je na ¢ekanju, treba da postavi nove rokove za okonc¢anje svih predmeta ratnih zlo¢ina
do 2023. godine.*®

® Analiti¢ki izvjestaj, Misljenje Evropske komisije o zahtjevu Bosne i Hercegovine za ¢lanstvo u Evropskoj
uniji, 29. maj 2019. godine. Izvor: internetska stranica Evropske unije https://ec.europa.eu/neighbourhood-
enlargement/sites/near/files/20190529-bosnia-and-herzegovina-analytical-report.pdf

(datum pristupa 01.6.2021.)

7 Analiti¢ki izvjestaj, Misljenje Evropske komisije o zahtjevu Bosne i Hercegovine za ¢lanstvo U Evropskoj
uniji, str. 36

8 Izvjestaj Evropske komisije o Bosni i Hercegovini za 2020., str. 21
https://ec.europa.eu/neighbourhood-enlargement/sites/default/files/bosnia_and_herzegovina_report_2020.pdf
(datum pristupa 01.6.2021.)

% Izvjestaj Evropske komisije o Bosni i Hercegovini za 2020., str. 22

Od 1.210 predmeta iz jula 2013. godine, ukupan broj nerijeSenih predmeta ratnih zlo¢ina do
31. decembra 2019. smanjen je na 621 odnosno 48,7%. Od toga oko 253 predmeta predstavlja
sloZzene predmete.

Izvjestaj strucénjaka o pitanjima vladavine prava u Bosni i Hercegovini - Stru¢njaci koje je
Evropska komisija angazirala da izrade izvjestaj o pitanjima vladavine prava u Bosni i
Hercegovini®® ustvrdili su da su parni¢ni postupci u na$oj drzavi ,,mukotrpni, sloZeni i
formalisti¢ki, te predugo traju* 1. Prema tom izvjestaju, poznatom kao Priebeov izvjestaj, to
znacajno ogranicava pravo gradana na efikasnu sudsku zastitu u gradanskim stvarima i
povecava pravnu nesigurnost. ,,Jo$ jedan veliki izvor nezadovoljstva gradana, kada je rije¢ o
gradanskoj oblasti pravosuda je predugo trajanje sudskih postupaka. Ustavni sud BiH je u
stotinama predmeta utvrdio krSenje prava na sudenje u razumnom roku kojeg garantuju i Ustav
BiH i Evropska konvencija.*?

Izvjestaj OSCE-a o odgovoru pravosuda na korupciju — Prema izvjeStaju OSCE-a iz 2020.
godine®®, duzina trajanja postupaka u predmetima visoke korupcije koji su okonéani
pravosnaznom presudom u stalnom je porastu od 2017. godine u Bosni i Hercegovini. U 2019.
je dostigla 1351 dan, Sto je 4,5 puta duze od optimalnog roka od 298 dana koji je odredilo
Visoko sudsko 1 tuzilacko vije¢e Bosne i Hercegovine za zavrSetak prvostepenog i zZalbenog
postupka.

»Prosjecna duzina trajanja postupka za predmete korupcije srednjeg nivoa od optuznice do
konacne pravosnazne presude je 939 dana, $to je takode duze nego u prethodne dvije godine.
Ovo, kao i povezani problemi u upravljanju sudskim postupcima, ozbiljno ugrozavaju efikasno
1 u¢inkovito procesuiranje predmeta korupcije u BiH, s tim da pojedina sudenja u predmetima
visoke korupcije traju godinama i da im se ne nazire kraj.*!4

Godisnji izvjeStaj Institucije ombudsmena za ljudska prava Bosne i Hercegovine - U
Godisnjem izvjestaju o rezultatima aktivnosti za 2020. godinu, Institucija ombudsmena je,
pored ostalog, posebnu paznju posvetila duzini trajanja sudskih postupaka. ,,Najveci broj zalbi
je zbog nerazumne duZzine trajanja sudskih postupaka. To su predmeti gdje se postupci pred
pojedinim sudovima, zbog preopterecenosti brojem predmeta, u prvom i drugom stepenu vode
niz godina. (...) Preopterecenost pojedinih sudova ne moZze biti opravdanje za prekomjernu
duZinu postupka. (...) Problem aZurnog rjeSavanja, odnosno nerjeSavanja predmeta je prisutan
1 u drugim zemljama. Medutim, u Bosni 1 Hercegovini je to godinama najces¢i razlog krsenja
prava gradana Sto pokazuju predmeti ne samo u Instituciji ve¢ i odluke Ustavnog suda BiH 1
Evropskog suda za ljudska prava.*®

Godisnji izvjestaj VSTV-a BiH za 2020. - Visoko sudsko i tuzilacko vije¢e Bosne i
Hercegovine je u GodiS$njem izvjeStaju za 2020. ustvrdilo da se pandemija negativno odrazila
na broj rijesenih predmeta i na duzinu trajanja postupaka pred sudovima u Bosni i Hercegovini.

10 Priebeov izvjestaj” je Izvjestaj o pitanjima vladavine prava u Bosni i Hercegovini, koji je grupa nezavisnih
strucnjaka na zahtjev Evropske unije objavila krajem 2019. godine. Brisel, 05.12.2019. godine
11 Priebeov izvjestaj”, tacka 32.
12 Priebeov izvjestaj”, tatka 34
13 Treéi godisnji izvjestaj o odgovoru pravosuda na korupciju: Sindrom nekaZnjivosti“, novembar 2020.
Izvjestaj je pripremljen u sklopu projekta Misije OSCE-a u Bosni i Hercegovini pod nazivom ,,Procjena potreba
pravosuda u procesuiranju korupcije kroz pracenje rada na krivicnim predmetima®. Izvor: internetska stranica
OSCE-a https://www.osce.org/bs/mission-to-bosnia-and-herzegovina/471006 (datum prisupa 02.6.2021.)
4 Isto, str. 6
15 Godisnji izvjestaj o aktivnostima Institucije ombudsmena za ljudska prava Bosne i Hercegovine za 2020.
godinu, str. 45. lIzvor: internetska stranica Institucije ombudsmena za ljudska prava BiH
https://www.ombudsmen.gov.ba/Dokumenti.aspx?id=27 &tip=1&lang=BS (datum prisupa 03.6.2021.)

,Ukupan broj nerijeSenih predmeta u 2020. godini povecan je za 5,2% u odnosu na raniji
period, dok je priliv predmeta smanjen, 1 to za 8,8%. Broj rijeSenih predmeta je za 15,3% manji
u odnosu na prethodnu godinu. (...) Bitno je napomenuti da je 2020. godina predstavljala
poseban izazov u pogledu ocuvanja efikasnosti rada sudova, imaju¢i u vidu proglaSenje
vanrednog stanja/stanja nesrece usljed pojave pandemije uzrokovane virusom COVID-19.
Pojava pandemije globalnih razmjera je negativno uticala i na rad sudova, $to se posljedi¢no
odrazilo i na njihovu efikasnost. Usljed toga, u skladu s odlukama nadleznih kriznih Stabova
rad sudova je bio u znacajnoj mjeri ogranicen na taj nacin da su se u poc¢etnom periodu pojave
pandemije rjesavali samo predmeti hitne prirode, a u kasnijoj fazi sudenja i rocista su odrzavana
u predmetima za koje se moglo obezbijediti postovanje epidemioloskih mjera uzimajuci u obzir
prostorne kapacitete svakog pojedinacnog suda. Izmijenjeni rezim rada sudova se negativno
odrazio kako na trajanje, tako i na manji broj rijeSenih predmeta u sudovima, $to je vidljivo i
iz statisti¢kih pokazatelja.*1®

VSTV BiH je na sjednici odrzanoj 23. oktobra 2020. godine usvojio devet indikatora
efikasnosti pravosuda, a trajanje nerijeSenih 1 rijeSenih predmeta je jedan od njih.

Prema istom Izvjestaju VSTV-a, u dijelu koji se odosi na prituzbe na povredu duznosti nosilaca
pravosudnih funkcija, navedeno je da je Kancelarija disciplinskog tuzioca tokom 2020. godine
registrirala ukupno 722 prituzbe. ,,Najces¢i razlozi za podnoSenje prituzbi su nezadovoljstvo
duzinom trajanja sudskih i tuzilackih postupaka, odnosno donesenim sudskim i tuzilackim
odlukama. Najve¢i udio prituzbi odnosi se na duzinu trajanja postupka: 32% prituzbi se odnosi
na duzinu trajanja postupka pred sudom, a 9% prituzbi se odnosi na duzinu trajanja postupka
pred tuzilastvom.“’

Hrvatska

U analizi Grupacije Svjetske banke iz jula 2019. godine, pripremljenoj u okviru podrske izradi
nacionalne razvojne strategije Hrvatske, navodi se da: “Skracivanje trajanja postupaka i
njihovo rjeSavanje na prvostupanjskim sudovima i dalje je prioritetan cilj za Hrvatsku, a isto
naglaSava EU 1 oCekuju hrvatski gradani. lako se prosjecno vrijeme potrebno za rjeSavanje
(DT) spornih predmeta na opéinskim i trgovackim sudovima skracuje, ono je i dalje znatno
iznad prosjeka ¢lanica EU-a. Ono je dulje samo u Slovackoj (osim u 2010. i 2016. godini),
Malti, Cipru (podaci dostupni samo za 2010.), Italiji i Grékoj (samo u 2016.). Medutim, kad je
rije¢ o metodologiji mjerenja prosjeCnog vremena potrebnog za rjeSavanje predmeta (DT),
potrebno je naglasiti jednu vaznu okolnost. Naime, pokazatel] DT-a razvijen je kao ¢isto
matematiCka, teoretska procjena koja se izraCunava primjenom formule: DT = 365 / (rijeSeni
predmeti / nerijeSeni predmeti na kraju razdoblja), Sto u biti predstavlja mjeru protoka predmeta
(ili zaguSenja suda). Kao §to je ve¢ spomenuto, stvarno vrijeme rjeSavanja pojedinog predmeta
u pravilu se bitno razlikuje od tako izra¢unane vrijednosti (tj. moze biti i dulje). Na primjer,
prema stvarnim podacima dobivenim iz ICSM sustava, stvarno prosje¢no vrijeme potrebno za
rjeSavanje spornih predmeta na op¢inskim sudovima u Hrvatskoj 2018. godine iznosilo je 854
dana, a na trgovackim sudovima 669 dana.”*®

16 Godisnji izvjestaj o aktivnostima Institucije ombudsmena za ljudska prava Bosne i Hercegovine za 2020.
godinu, str. 41

17 1sto, str. 100

18 Svjetska banka. 2019. Analiticka podloga za nacionalnu razvojnu strategiju Republike Hrvatske do 2030.:
Pravosudni sektor, juli 2019., str. 19 https://pubdocs.worldbank.org/en/765471604614100491/8-Pravosudni-
sektor.pdf (datum pristupa 03.6.2021.)

U istoj analizi prethodno navedeni podaci ilustrirani su sljede¢om slikom prosje¢nog broja dana

potrebnih za rjeSavanje predmeta na op¢inskim i trgovackim sudovima u drzavama ¢lanicama
EU u periodu 2010. — 2016.:%°

Slika 2: Vrijeme potrebno za rjeSavanje spornih predmeta na opéinskim i trgovackim sudovima
(DT, u danima)

(*)Na temelju metodologije CEPEJ-a gradanski/trgovacki parmiéni predmeti odnose se na sporove izmedu stranaka, npr. sporove
u vezi s ugovorima. lzvanparni¢ni gradanski/trgovacki predmeti odnose se na neosporavane postupke, npr. neosporavane platne
naloge. Metodologija je izmijenjena u EL i SK. Predmeti u postupku ukljucuju sudove svih stupnjeva u CZ, a do 2016. i u SK.
Podaci za NL ukljucuju izvanparni¢ne predmete.

fzvor: 2018 EU Justice Scoreboard, na temelju podataka CEPEJ-a za 2016.

Crna Gora

U analizi Grupacije Svjetske banke pod nazivom “Analiza dostupnosti pravde u Crnoj Gori
orijentisana na rezultate”?, iz 2019. godine, pripremljenoj u svrhu podrske Crnoj Gori u izradi
strategije reforme pravosuda 2019 — 2023, naveden je broj dana potrebnih za rjesavanje
predmeta u prvostepenom postupku, s prate¢im grafikonima:
“3.1.3.4. Vrijeme potrebno za rjesavanje predmeta
210. Posto sudska statistika Crne Gore nije pruzila podatke o vremenu
potrebnom za rjeSavanje predmeta, CEPEJ je razvio pokazatelj koji je koriS¢en
za procjenu prosje¢nog vremena potrebnog za rjeSavanje predmeta, poredenjem
rijeSenih predmeta i prenijetih predmeta u toku jedne godine. Formula je
(nerijeSeni predmeti/rijeSeni predmeti) X 365. lako pociva na nekoliko eventualno
upitnih pretpostavki (npr. da sudije ne biraju predmete na kojima ¢e raditi i da nece
biti naglih promjena u prilivu ili broju nerijeSenih predmeta zbog uspjeSne primjene
programa rjeSavanja starih predmeta), ova formula se ¢esto koristi kada, kao u slu¢aju
Crne Gore, nema drugih opcija.

19 Svjetska banka. 2019. Analiticka podloga za nacionalnu razvojnu strategiju Republike Hrvatske do 2030.:
Pravosudni sektor, juli 2019., str. 20
20 Syjetska banka. 2019. Analiza dostupnosti pravde u Crnoj Gori orijentisana na rezultate, str. 92-94
https://documents1.worldbank.org/curated/ru/634341583341207583/pdf/Result-Oriented-Review-of-Delivery-
of-Justice-in-Montenegro.pdf (datum pristupa 03.6.2021.)

211. Koriste¢i formulu CEPEJ-a, vrijeme potrebno za rjeSavanje predmeta u
Crnoj Gori u prvostepenim gradanskim i privrednim parnicama u 2014. godini
je iznosilo 48 dana vise od prosjeka EU. Sa 298 dana, Crna Gora je imala bolje
vrijeme rjeSavanja predmeta od prosjeka zemalja Zapadnog Balkana koji iznosi 313
dana. Stavige, Crna Gora je bolje rangirana od prosjeka EU u upravnim predmetima,
a 60 dana loSija u prvostepenim krivi¢nim predmetima.

Grafikon 64 — Vrijeme potrebno za rjeSavanje predmeta u prvostepenim predmetima
prema izvjeStaju CEPEJ-a iz 2016. godine

500

413
400
298
300 250
‘ 202 189
200 . 129 B EU
100 - | 7- —— ¥ Crna Gora
0 2 ———=3) 2 Y . 4 .
Vreme resavanja Vreme reSavanja Vreme resavanja
prvostepenih gradanskih i  prvostepenih upravnih prvostepenih krivicnih
privrednih parnica sporova predmeta

Izvor: IzvjeStaj CEPEJ-a iz 2016. godine

212. Vrijeme potrebno za rjeSavanje predmeta u Crnoj Gori, koje je izracunao
CEPEJ, smanjeno je sa 132 dana u 2014. godini na 120 dana u 2016. godini, ali
je zatim ponovo povecano na 160 dana u 2017. godini. Prosjecno vrijeme rjeSavanja
predmeta u svim sudovima 2017. godine je iznosilo 156 dana ako su ukljuceni
prekrsajni sudovi. Najduze vrijeme za rjeSavanje predmeta je zabiljeZeno u Upravnom
sudu 1 iznosi 816 dana. Najkrace vrijeme za rjeSavanje predmeta je zabiljezeno u
Vrhovnom sudu (38 dana) i Privrednom sudu (73 dana). Medu osnovnim sudovima,
sud u Podgorici je naveo najduze vrijeme potrebno za rjeSavanje predmeta od 263
dana u 2017. godini, §to je manje dana u poredenju sa prethodnom godinom.

213. Najduze vrijeme rjeSavanja predmeta u bilo kom sudu je u 2017. godini
iznosilo 816 dana u Upravnom sudu. To je trostruko povecanje u odnosu na
prethodnu godinu, iako su sudije rijeSile 16 procenata viSe predmeta nego ranije.
Pitanje Upravnog suda je razmatrano u prethodnim odjeljcima. DuZe vrijeme
rjeSavanja predmeta od onih izracunatih prema vrsti sudova takode je zabiljeZeno u
parniénim predmetima osnovnih sudova, predmetima stecaja 1 likvidacije u
Privrednom sudu i u parni¢nim 1 krivicnim prvostepenim predmetima u viSim
sudovima. To mozZe biti obja§njeno veoma sloZzenim kriviénim predmetima u kojima
ovi sudovi postupaju.

3.1.3.5. Pravovremenost prema rijecima korisnika suda i prakticara

214. U Anketi o percepciji crnogorskih korisnika sudova o pravosudu
sprovedenoj 2016. godine, i gradani koji su bili stranke i njihovi advokati naveli
su trajanje postupka kao nepotrebno dugo. Kao §to se o¢ekivalo, misljenja obje
grupe su bila negativnija od misljenja sudija i tuzilaca. Skoro polovina korisnika
sudova 1 advokata smatraju da njihovi predmeti traju duze nego Sto je potrebno, dok
sudije 1 tuzioci smatraju da je samo jedna petina predmeta trajala duze nego Sto je bilo
neophodno. Ne iznenaduje da je miSljenje advokata odgovaralo misljenju korisnika
suda. Vidi Grafikon 65.”

Grafikon 65 — Prosjecan procenat predmeta za koje prakticari i korisnici suda
procjenjuju da su trajali du?e nego $to je bilo potrebno™®

Izvor: Anketa Svjetske banke o percepciji pravosuda u Crnoj Gori iz 2016. godine

Srbija

Prema Izvjestaju Evropske komisije od 06.10.2020. godine,?! u Srbiji je u 2019. godini
rijeSeno 214.234 starih predmeta (od toga su 112.473 bili izvr$ni predmeti), $to je manje
nego u 2018. godini, kad je rijeSeno 311.018 starih predmeta, od c¢ega su 140.452 izvrsni
predmeti. Postoje i predmeti, uglavnom gradanskopravni, stariji od 10 godina: 1184 u
drugostepenim sudovima i 252.210 u osnovnim sudovima. Broj predmeta u kojima se
navodi krSenje prava na sudenje u razumnom roku bio je veéi u 2019. (100.600) nego u
2018. godini (68.720).

Evropska komisija takoder navodi da ukupan veliki broj zastarjelih predmeta koji su u radu
nastavlja da zabrinjava (685.456 predmeta starih visSe od dvije godine na kraju 2019.
godine, u poredenju sa 781.137 na kraju 2018. godine). NajviSe nerijeSenih zastarjelih
predmeta je u osnovnim sudovima (86,6% od ukupnog broja). Ukupan indeks ucinka
smanjen je sa 139,87% na 106,04% izmedu 2016. i 2017. godine, ponovo se povecao u
2018. godini na 110,3%, a ponovo se smanjio u 2019. godini na 102,01%. Prosje¢no
trajanje rjeSavanja predmeta u 2019. godini bilo je 267 dana, u poredenju s 270 dana u
2018. godini, te je, Cetvrtu godinu zaredom, pravosudni system mogao da obradi vise
predmeta nego Sto primi.

2L str. 23 — 24 https://ec.europa.eu/neighbourhood-enlargement/sites/near/files/serbia_report_2020.pdf (datum
pristupa 05.6.2021.)

